
L E N D A: Mbi caktimin dhe vlerésimin e masave té siqurimit

PROKURORIVE PRANE RRETHIT
GJYQESOR TE SHKALLES SE PARE

PROKURORIVE TE APELIT

Nga kontrollet e ushtruara ne disa Prokurori prané rrethit Gjygésor té
Shkallés sé Paré dhe Prokurori té Apelit, konstatohet se né disa raste nuk
zbatohen me korrektési kérkesat e K. Pr. Penale, pér caktimin dhe vlerésimin e
masave té sigurimit.

Né kérkesat e Prokurorit pér caktimin e masave té sigurimit ose té
vlerésimit, té ndalimit apo arrestimit né flagrancé, shpeshheré nuk respektohen
nenet 228, 229, dhe 230 té K. Pr. Penale, duke sjellé pér pasojé jo vetém
mospranimin e kérkesave té Prokurorit né shkallé té paré, por dhe ndryshimin
e vendimeve té Gjykatés né Apel dhe né Gjykatén e Larté.

Kérkesa pér vlerésimin dhe caktimin e masave té sigurimit nuk duhet té

mbéshtetet né formularét tip gé ju dispononi, pér faktin se ato nuk té krijojné

mundésiné pér té arsyetuar kérkesén dhe kriteret pér caktimin e masés sé
sigurimit, ato duhet té pérpilohen nga Prokurori i ¢éshtjes duke trajtuar:
1-Veprén penale gé i atribuohet personit ndaj té cilit kérkohet masa e
sigurimit.

2-Aktet procedurale té administruara deri né até fazé té hetimit paraprak,
duke i trajtuar juridikisht té lidhura me pérmbajtjen e veprés penale gé i
atribuohet personit gé kérkohet masa e sigurimit, té cilat pérbéjné dyshimin
e arsyeshém se éshté kryer vepra penale nga autori.

3-Kriteret pér caktimin e masés sé sigurimit dhe kriteret e vecanta kur
kérkohet masa e arrestit né burg.

Kérkesés pér vleftésimin e arrestit ose ndalimit, dhe té caktimit té masés sé
sigurimit krahas akteve té tjera, duhet t'i bashkélidhen té gjitha aktet
procedurale gé pérbéjné dyshimin e arsyeshém, té bazuar né prova deri né
momentin e pérpilimit té kérkesés pér masén e sigurimit personal, té cilat
duhet té shqyrtohen nga Gjykata dhe té administrohen né fashikullin e
mases sé sigurimit né Gjykateé.

Mosargumentimi i kérkesés pér caktimin e masés sé sigurimit dhe
mosshogérimi i saj me aktet procedurale gé evidentojné dyshimin e
arsyeshém té bazuar né prova, dhe administrimit té tyre né fashikullin e
masés sé sigurimit né Gjykaté, jo vetém Qg€ pérbén shkelje té réndé
procedurale, por pengon Gjykatén pér té caktuar até masé sigurimi qé
kérkon Prokurori.

Gjaté shqyrtimit té masave té sigurimit né Gjykatat e Apelit dhe né
Gjykatén e Larté, konstatohet se né fashikujt e masave té sigurimit té
Gjykatés sé Shkallés sé Paré né té shumtén e rasteve vendosen pjesérisht

ose mungojné aktet mbi té cilat pretendohet nga Prokurori se ekziston njé

dyshim i arsyeshém se éshté kryer vepra penale nga autori gqé kérkohet
masa e sigurimit personal. Mosarsyetimi i1 kérkesave dhe
mosadministrimi i kétyre akteve, ka ndikuar né Gjykatat mé té larta té
ndryshojné vendimet e Gjykatés sé Shkallés sé Paré né zbutjen e
masave té sigurimit, kryesisht né ato me arrest né burg.

Krahas detyrimit ligjor qé kané Prokurorité prané rrethit Gjyqésor
té Shkallés sé Paré, té dokumentojné ekzistencén e dyshimit té
arsyeshém, kriteret e pérgjithshme dhe té vecanta té caktimit dhe
vlerésimit té masés sé sigurimit personal, edhe Prokurorité e Apeleve si
organ mé i larté dhe i centralizuar i Prokurorisé, kur konstatojné
mangési té akteve né fashikullin e masave té sigurimit duhet té
bashképunojné me Prokurorité e rretheve. Ky bashképunim duhet té
realizohet jo vetém pér t'u njohur me fashikullin e procedimit penal té
hetimit paraprak té Prokurorit, por ndérkohé&, para dhénies sé
konkluzioneve né Gjykatén e Apelit, té riparohen gabimet e mundshme
nga Prokurorét e Shkallés sé Paré.

Ky material té punohet me Prokurorét pér té pérmirésuar punén
né té ardhmen.

